
Kitba ta’ Philip Xuereb

Id-drittijiet tal-propjeta intellettwali (copyright) huma kollha miZmumin
mill-awtur/i originali tal-kitba u mis-sit www.kappellimaltin.com. Ikteb lil
webmaster@kappellimaltin.com ghall-permess biex tuza dan il-materjal.

Jidher li din il-knisja hija ohra minn dawk ta' origini l-aktar antika
f'Birkirkara. Jerga', tista' tghid matul dan iz-Zmien kollu kienet dejjem fi¢-
centru geografiku tar-rahal, hekk li I-Karkarizi minflokha xtaqu li tinbena I-
knisja parrokkjali attwali fil-bidu tas-seklu tmintax, u minkejja lI-espansjoni
urbanistika tas-seklu li ghadda, ghadha sewwasew fic-centru sal-lum.
Issibha faccata ma wiccek inti u tiela’ minn Triq il-Kbira gabel ma tikser fuq
il-lemin biex tghaddi ghall-Pjazza fejn hemm il-knisja Parrokkjali ta’
Sant’Elena.

Origini u d-dedika

Fl-imghoddi din il-knisja kienet maghrufa aktar bhala ta' Santa Katarina ta'
Lixandra, gaddisa li x-xbieha taghha ghadha tidher fil-kwadru titulari.
Hekk ukoll kien sabha u rregistraha monsinjur Dusina fil-vizta pastorali
tieghu f1-1575.

Fiz-zjara ta' monsinjur Dusina il-kappella tissemma’ bhala “ta’ Santa
Katarina”, u l-istess fiz-zjara ta' monsinjur Cagliaris fl-1615. Fiz-Zjara ta'
monsinjur Canaves (1716) tissemma’ bhala “ta’ Santa Katerina” wkoll,
imma jinghad li l-kwadru titulari kien juri lill-Madonna bil-Bambin, S.
Katerina u Sant' Antnin ta' Padova. Fl-atti ta’ din iz-zjara ma tissemmiex il-
figura ta’ San Mark li hu inkluz fil-kwadru prezenti b'mod sekondarju. Jista'
jkun li bdiet tissejjah ghal Sant'Antnin meta kibret id-devozzjoni lejn dan il-
gaddis - forsi anke wara li kienet ingabet fiha l-istatwa tal-qaddis fit-tieni
nofs tas-seklu dsatax. Ta' min jiftakar li fi zmienna, il-knisja tal-patrijiet
Frangiskani Konventwali hi maghrufa bhala ta' Sant'Antnin, ghakemm fil-
fatt hija ddedikata lil San Frangisk. Ghalhekk, jidher li I-ahjar nomenklatura

ghal din il-kapella hu li hija ddedikata lil Santa Katerina ta' Lixandra u Sant'
Antnin ta' Padova imma maghrufa popolarment bhala Sant'Antnin.

Fiz-zjara tieghu, il-monsinjur Dusina kien sab li ma kellhiex hlief altar u li
mis-saqaf taghha kienet tidhol ix-xita. Dwarha kien halla miktub li kien
bnieha ¢ertu Nardu Tonna, li fil-festa tal-qaddisa kien jaghmel ghasar u
quddiesa, kif kien ghadhom jaghmlu l-werrieta tieghu. Dusina kien gieghel
lil dawn il-werrieta jaghmlulha 1-bibien u jsewwuha fi Zzmien xahar taht
penali ta’ 10 skudi. Sadanittant, 1-obbligi kollha kienu gew trasferiti ghall-
knisja parrokkjali sakemm isir dak li kien mehtieg.

Mill-fatt li din il-knisja kienet ghadha f'idejn il-werrieta, wiehed jista' jobsor
bejn wiehed u iehor kemm setghet kienet qadima l-knisja fI-1575. U
ghalkemm Dusina ma sabhiex fi stat tajjeb, bhalma ma sabx bosta knejjes
ohra u mhux f'Birkirkara biss, wiehed irid jiftakar li z-Zjara tieghu kient biss
ghaxar snin wara l-assedju l-kbir, meta Birkirkara kienet tharbtet mill-
invazuri, kif kienu ghamlu wkoll fl-inkursjoni tal-1551. Minkejja dan,
Achille Ferres jaghti s-sena 1571 meta kienet inbniet din il-kappella minn
Nardu Tonna, izda ma jghidx minn fejn gab din id-data.

Sal-1601 dak kollu li kien mehtieg kien sarilha u ghalkemm kien ghad ma
kellhiex dhul, ¢ertu Giovanni Micallef kien jiehu hsiebha, jiccelebra l-festa
bil-Primi Vespri u 1-Quddiesa kif ukoll jixghel il-lampier nhar ta’ Sibt u nhar
ta’ Hadd. Kien ukoll jaghmel quddies iehor matul is-sena.

Dettall iehor dwar dil-knisja nehduh miz-Zjara tal-isqof Cagliaris li kien
ghamel flI-1615. Cagliaris jghid li kienet thares lejn in-nofs inhar, kif
ghadha taghmel il-knisja attwali tal-lum. Dan dettall ta' certa rilevanza
ghax fl-antik il-knejjes, skont drawwa antika hafna, kienu jkunu kwazi
kollha orjentati, jigifieri n-nies tkun thares lejn il-lvant meta titlob, u
ghalhekk il-bieb ewlieni tal-knisja kien ikun ihares lejn il-punent. Ghalhekk
jista’ jkun li jew inbniet wara I-Koncilju ta” Trentu (1545 - 1564), meta I-
orjentazzjoni ma baqghetx rikjesta, u ghalhekk id-data li ta Ferres taghmel
sens, jew setghet kienet hemm gabel u ghal xi raguni, kienet regghet inbniet
mhux orjentata.

www.kappellimaltin.com
Pagna 2 minn 4



Santa Katerina u Sant’Antnin ta’ Padova - Birkirkara

F1-1658 din il-knisja kienet giet ipprofanata mill-isqof Giovanni Balaguer
Camarasa, izda regghet infethet is-sena ta' wara meta xi nies li hallew flus
apposta ghall-kura taghha hekk Kkif jidher fl-atti tan-nutar Pietro Attard tal-
1659. Dik il-habta il-kwadru taghha kien juri lill-Madonna bil-Bambin, lil
Santa Katerina u lil Sant' Antnin ta' Padova. Jinghad ukoll li kellha zuntier
quddiemha, kif aktarx li kien ikollhom il-knejjes iz-zghar ukoll sa dak iz-
Zmien.

Sal-1758 kienet ghadha maghrufa bhala ta' Santa Katerina, izda jidher li sa
kmieni fis-seklu dsatax, din il-knisja diga kienet bdiet tissejjah ta'
Sant'Antnin u Santa Katerina. Kien f1-1828 li din il-knisja nghatat is-sura kif
nafuha llum, bi stil barokkegganti, li ghall-periodu, nistghu nghidu li kien
sar xi haga tradizzjonali ta' timbru Kattoliku f'pajjizna, b'’kuntrast mal-istil
neoklassiku li kien qed jintroduci fostna l-hakkiem Protestant. Il-pjanta
taghha hija ellittika u msaqqfa b'koppla. II-flus harguhom, din id-darba
wkoll, il-fidili.

II-knisja minn barra u minn gewwa

[I-faccata taghha hi mizmuma fit-truf b'zewg pilastri kompoziti marsusin
ma’' xulxin fuq kull naha, u 'l fuq mic-¢inta hemm bhal opramorta baxxa bi
frontispizju fuq il-parti centrali u b'kupsidi ovali fuq il-pilastri. Il-logg
ellittiku ghandu lavur ghamla ta' girlanda mad-dawra u hemm skultura
rikka wkoll fl-ornat ta' mal-bieb ewlieni. Is-simboli li hemm fil-frontispizju
ta' din il-knisja, li allura sar meta din iggeddet fl-1828, hemm il-Gilju li
jirrapprezenta ‘1 Sant’Antnin u I-Palma li tirraprezenta ‘ Santa Katerina ta’
Lixandra.

[I-kappella ghandha kampnar ta' daqs konsiderevoli fil-genb fuq wara,
jiddomina it-triq dejqa u aktarx dellija li sserrep lejn il-kollegjata. Dan fih
erba' gniepen. Il-knisja ta' Sant'Antnin ghandha wkoll sagristija u gallarija
ghall-kant fejn hemm armonju. Din gieghda fuq il-bieb u titla' ghaliha minn
garigor mibni fl-imramma.

Minn gewwa ghandha planimetrija centrali ta’ forma ellittika, imsaqqfa
b’koppla u lanterna. Faccata tal-bieb ewlieni hemm apside taht arkata
gholja fejn hemm altar tal-irham polikromu stil tradizzjonali u li hu

kkonsagrat. Fuqu hemm ukoll tronett tal-istess matejal ghall-espozizzjoni
Ewkaristika. Lapida fuq in-naha tax-xellug tal-knisja tfakkar li din it-
tribuna ghall-espozizzjoni tas-Sagrament saret minn flus il-kanonku
Carmelo Pirotta fi Frar tal-1992. Tal-irham huma wkoll il-pilastri fdin -
apside.

[I-kwadru ewlieni, li mhux maghruf min pittru, minbarra l-qaddisin
imsemmijin aktar 'l fuq, juri wkoll lil San Mark. Il-paviment tal-irham kien
sar fl-1899. Fuq il-genb tax-xellug hemm nicca bl-istatwa tal-qaddis titulari,
li jinghad li kienet inghatat mill-isqof Antonio M. Buhagiar fit-tieni nofs tas-
seklu dsatax. Sal-1992 kien ghad hemm altar tal-gebel quddiem din in-
nicéa, li gabel ir-riformi liturgici tal-Koncilju Vatikan II, kien jintrama fuqu
s-sepulkru f'Hamis ix-Xirka. Dan kellu wkoll xenarju apposta.

Fl-ahhar sena msemmija, 1992, kien sar bosta xoghol ta’ manutenzjoni
f'din il-knisja, u sar ukoll tronett tal-irham ghall-espozizzjoni Ewkaristika
fuq l-altar, ghax mit-13 ta' Gunju tal-1993, festa liturgika tal-qaddis, il-
knisja bdiet tintuza bhala ¢entru ghall-adorazzjoni Ewkaristika, fil-ghodu
wara c-Celebrazzjoni ta' quddiesa.

Devozzjoni

Ma' din il-knisja hemm marbuta f'Birkirkara d-devozzjoni lejn id-dehriet
tal-Madonna f'Lourdes u hemm statwa tal-Immakulata taht dan it-titlu. Fiha
jiegfu certi purcissjonijiet, fosthom dawk Ewkaristici, biex tinghata I-
benedizzjoni sagramentali.

Kien hemm ukoll id-drawwa li minn fuq iz-zuntier ta' din il-knisja jitbierku
l-irjieh fl-hekk imsejhin Rogazzjonijiet, wahda mit-tlitt ijiem gabel Lapsi u
nhar San Mark Evangelista, li kif rajna hu inkluz fil-kwadru titulari. Ta' min
ifakkar ukoll li meta I-kolleggjata kienet inghalget ghal xi Zmien fl-1949,
f'din il-kappella kien jigi amministrat is-sagrament tal-maghmudija.

